ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման ընդունման վերաբերյալ
1. Անհրաժեշտությունը 
Որոշման ընդունման անհրաժեշտությունը  պայմանավորված է տրանսպորտային միջոցների հաշվառման մեծ պահանջարկ ունեցող համարանիշերի տրամադրման գործընթացը պարզեցնելու, նշված հաշվառման համարանիշերի հատկացմանը առավել մեծ թվով անձանց ներգրավելու, ոլորտում առկա որոշակի խնդիրների վերացման միջոցով անձանց իրավունքների և օրինական շահերի պաշտպանվածության մակարդակը բարձրացնելու հանգամանքով:
2. Ընթացիկ իրավիճակը և խնդիրները
Տրանսպորտային միջոցների հաշվառման մեծ պահանջարկ ունեցող համարանիշերը, համաձայն ՀՀ կառավարության 2006 թվականի նոյեմբերի 30-ի      N 1906-Ն որոշման, հատկացվում են աճուրդով: Տարիների ընթացքում կուտակված փորձը և ոլորտում առկա խնդիրների ուսումնասիրությունը ցույց է տվել, որ հաշվառման համարանիշերն աճուրդով հատկացնելն առաջացնում է որոշակի բարդություններ, որն առաջացնում է խոչընդոտներ քաղաքացիների իրավունքների ռեալիզացման հարցում: Աճուրդի անցկացման կարգի համաձայն այն կազմակերպվում է  յուրաքանչյուր քսան օրը մեկ անգամ: Այն չի կրում ամենօրյա գործընթացով իրականացվող պրոցես, ուստի շատ դեպքերում առաջացնում է դժգոհություններ քաղաքացիների մոտ: Ձեռք բերելով տրանսպորտային միջոցը` մինչ աճուրդն ընկած ժամանակահատվածն այն շահագործելու նպատակով քաղաքացիները ստիպած են լինում կրել լրացուցիչ ծախսեր, հաշվառել տրանսպորտային միջոցը, ստանալ հաշվառման համարանիշեր, հետագայում աճուրդի անցկացումից հետո այն փոխարինել մեծ պահանջարկ ունեցող հաշվառման համանարիշերով: Բացի այդ, Ճանապարհային ոստիկանությունում աճուրդի կազմակերպման կարգի մասին ծանոթանալիս` բազմիցս են եղել դեպքերը, երբ քաղաքացիները հրաժարվել են մեծ պահանջարկ ունեցող համարանիշեր ձեռք բերելուց, գործընթացի ժամանակատար լինելու, փաստաթղթեր ներկայացնելու, մինչ աճուրդով հատկացվող համարանիշեր ձեռք բերելը հաշվառման գործողություններ կատարելու, տվյալ պահին այն ձեռք բերելու անհնարինության և ստիպված 20 օր սպասելու գործընթացի պատճառով:
3.Կարգավորման նպատակը և բնույթը 

Նշված խնդիրներին լուծում տալու համար մշակվել է «Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը:
Նախագծով նախատեսվում է ուժը կորցրած ճանաչել ՀՀ կառավարության 2006 թվականի նոյեմբերի 30-ի «Տրանսպորտային միջոցների հաշվառման համարանիշերի հատկացման աճուրդների անցկացման կարգը սահմանելու մասին» N 1906-Ն որոշումը: ՀՀ կառավարության 2006 թվականի նոյեմբերի 30-ի «Տրանսպորտային միջոցների համարանիշերի հաշվառման և հատկացման կարգը հաստատելու մասին» N 1854-Ն որոշման մեջ փոփոխություններ կատարելով նախատեսվում է մեծ պահանջարկ ունեցող հաշվառման համարանիշերը աճուրդով հատկացնելու փոխարեն տրամադրել Ճանապարհային ոստիկանության արտաբյուջետային հաշվին տվյալ չափորոշիչին համապատասխանող համարանիշերի համար լրացուցիչ հաստատագրված գումարի վճարման դեպքում:
Նշված փոփոխությամբ պայմանավորված անհրաժեշտություն է առաջանում համապատասխան փոփոխություններ կատարել ՀՀ կառավարության 2007 թվականի հուլիսի 19-ի «Տրանսպորտային միջոցների հաշվառման մեծ պահանջարկ ունեցող  համարանիշերի չափորոշիչները սահմանելու մասին» N 816-Ն որոշման մեջ: Բացի այդ ընդլայնվում է մեծ պահանջարկ ունեցող համարանիշերի ցանկերը:
Նախագծով նախատեսվում է փոփոխություն կատարել նաև ՀՀ կառավարության 2007 թվականի նոյեմբերի 8-ի « Հայաստանի Հանրապետության կառավարությանն առընթեր Հայաստանի Հանրապետության ոստիկանության «Ճանապարհային ոստիկանություն» ծառայության արտաբյուջետային ֆոնդ վճարման ենթակա վճարների չափերը» N 1408-Ն որոշման մեջ: Ցանկալի համարանիշերի տրամադրման համար սահմանված 60.000 դրամի փոխարեն նախատեսվում է 36.000 դրամի չափով վճար, քանի որ մինչ այժմ որպես ցանկալի պահանջարկ ունեցող համարանիշերի չափորոշիչները ևս ընդգրկվել են մեծ պահանջարկ ունեցող համարանիշերի ցանկում, իսկ Հայաստանի Հանրապետության կառավարության 2006 թվականի նոյեմբերի  30-ի N 1906-Ն որոշմամբ սահմանված մեծ պահանջարկ ունեցող համարանիշերի համար սահմանված մեկնարկային գների փոխարեն սահմանվում են հաստատագրված վճարներ` 60.000, 120.000, 240.000, 600.000, 1.200.000 և 5.000.000 դրամի չափերով:
Արդյունքում, կատարվող փոփոխությունների համաձայն, մեծ պահանջարկ ունեցող հաշվառման համարանիշերը աճուրդով հատկացնելու փոխարեն հատկացվելու են տրանսպորտային միջոցի հաշվառման ժամանակ` համապատասխան հաստատագրված գումարի վճարման դեպքում, իսկ ՀՀ կառավարության 2007 թվականի հուլիսի 19-ի «Տրանսպորտային միջոցների հաշվառման մեծ պահանջարկ ունեցող  համարանիշերի չափորոշիչները սահմանելու մասին» N 816-Ն որոշման չափորոշիչներից դուրս` տրվող հերթականության խախտմամբ համարանիշերը (ցանկալի համարանիշեր) հատկացվելու են 36.000 դրամի ( 60.000-ի փոխարեն) վճարման դեպքում:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Ճանապարհային ոստիկանության կողմից:
5. Ակնկալվող արդյունքը

Որոշման նախագծի ընդունմամբ` 
Կպարզեցվի մեծ պահանջարկ ունեցող հաշվառման համարանիշերի հատկացման գործընթացը, քաղաքացիները հնարավորություն կունենան ցանկացած պահի` առանց աճուրդի անցկացման օրվան սպասելու, ձեռք բերել նման համարանիշեր, որոնք դեռևս չեն տրամադրվել այլ անձանց:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:

